
					Gwirwyd y dudalen hon


Rhyw ddu fesur ddyfeisiaf,—

Pa ystryw ddwys, gyfrwys gaf?

Pa gais? pa ddyfais ddifêth

Gaiff y budd,—ac â pha beth?



"'Nawr cefais a wna r cyfan,—

Mae'r meddwl diddwl ar dân;

Fy nghalon drwy 'nwyfron naid,

A llawenydd ei llonaid;

Gwnaf Gymru uchel elwch,

I blygu, a llyfu'r llwch—

I wyr fy llys, pa'nd hyspyswn

Wiw eiriau teg y bwriad hwn?"



A chanu'r gloch a wnai'r Glyw,

Ei ddiddig was a ddeddyw,—

"Fy ngwas, nac aros, dos di,

A rhed," eb ei Fawrhydi,—

"Galw ar fyrr fy Mreyron,

Clifford hoew, Caerloew lon;

Mortimer yn funer fo,

A Warren, un diwyro."



Deuent, ymostyngent hwy

I'w trethawr, at y trothwy

O flaen gorsedd felenwawr

Safai, anerchai hwy'n awr,—



"Cyfeillion bron eich Brenin,

A'i ategau'r blwyddau blin,—

Galwyd chwi at eich gilydd

Am fater ar fyrder fydd;

Gwyddoch, wrth eu hagweddau,

Fod llu holl Gymru'n nacau

Ymostwng, er dim ystyr,

I'm hiau o gylch gyddfau'u gwyr;

